
 Ушбу мақолада Сардоба ва Оқолтин туманларининг  

суғориладиган бўз-ўтлоқи тупроқлари шароитида 

етиштириладиган полиз экинларини етиштириш 

ахамияти, бўз-ўтлоқи тупроқларнинг умумий 

физикавий хоссалари тўғрисидаги маълумотлар 

қисқача баён қилинган. 

Кириш. Республикамизда қишлоқ хўжалик экинларидан полиз экинларининг 

жуда кўп турлари етиштирилади. Полиз экинларини етиштиришда тупроқнинг 

агрофизикавий хоссалари жуда катта аҳамиятга эга. Полиз экинлари тупроқнинг 

агрофизикавий хоссалари қулай бўлган ва унумдорлиги яхши бўлган тупроқларга 

талабчан ўсимликлар ҳисобланади. Ҳаво ва намликни яхши ўтказадиган енгил механик 

таркибли, ғовак тупроқларда полиз экинлари жуда яхши ўсиб ривожланади. Биз 

изланиш олиб борган Марказий Мирзачўл  худудидаги Сардоба ва Оқолтин 

туманларида тарқалган бўз-ўтлоқи тупроқлар полиз экинларини етиштириш учун 

қулай ҳисобланади.  

Мавзуга оид адабиётлар таҳлили. Республикамиз тупроқларининг 

агрофизикавий хоссалари Мирзачўл воҳасида олиб борилган тадқиқотларда акс 

эттирилган. Ушбу тадқиқотлар Абдуллаев С, Турсунов Л, Қурвантоев Р [1],  

Р.Қурвонтоев, А.А.Мусурманов [2]  ва А.Н.Розанов [3],  М.У.Умаров [5], бошқалар 

томонидан олиб борилган. Тупроқ унумдорлиги - тупроқнинг сув, озиқ моддалар ва 

бошқа билан таʼминлаш хусусияти. Тупроқ тогʻ жинсларидан унумдорлиги билан фарқ 

қилади. Унумдор тупроқларда инсонга асосий озиқовқат маҳсулотларини берувчи 

қишлоқ хоʻжалиги. оʻсимликлари оʻстирилади. Йер фақат унумдорлик хусусияти 

туфайли қишлоқ хоʻжалиги.да ишлаб чиқариш. воситасига айланган. Тупроқ 

унумдорлиги тупроқҳосил қилувчи омиллар: иқлим, релйеф, тупрок ҳосил қилувчи 

жинслар, табиий ва маданий оʻсимликлар билан узвий боглик, аммо унумдорлик 

даражасида, айниқса, йердан фойдаланиш характери катта аҳамиятга ега. Тупроқ 

унумдорлигининг енг муҳим омиллар: оʻсимлик ривожланиши учун зарур озиқ 

моддалар ва улар турининг йетарли миқдорда боʻлиши; оʻсимлик оʻзлаштириши 

мумкин боʻлган намнинг мавжудлиги; яхши тупрок, аерацияси; тупроқнинг 

гранулометрик таркиби, структура ҳолати ва тузилиши; заҳарли моддалар (кислота, 

ишқор, туз ва бошқалар) миқдори; тупроқ реаксияси ва бошқалардан иборат. Бу 

хусусиятлар йигиндиси тупроқнинг маданийлашганлик ҳолати даражасини 

белгилайди. Унумдорликнинг барча елементлари бир-бири билан чамбарчас богʻлиқ. 

Бу елементлардан бирортасининг оʻзгариши бошқаларига ҳам таʼсир коʻрсатади. Ҳар 

хил оʻсимликларнинг Тупроқ унумдорлигига талаби турлича боʻлганлиги сабабли ва 

оʻсимлик биологиясига богʻлиқ ҳолда бир тур оʻсимлик учун унумдор ҳисобланган 

тупроқ бошқа тур учун унумдор боʻлмаслиги мумкин.1 

Тадқиқот объекти ва услуби. Тадқиқот объекти сифатида Марказий 

Мирзачўлда кенг тарқалган суғориладиган бўз-ўтлоқи тупроқлар олинди. Дала 

тадқиқотлари, лаборатория-аналитик ва камерал ишлар Тупроқшунослик ва агрокимё 

илмий тадқиқот институти томонидан ишлаб чиқилган ва умумқабул қилинган 

услубиётлар асосида олиб борилди. 

Натижалар ва муҳокамалар. Тадқиқот ишлари асосан Марказий Мирзачўлнинг 

Сардоба ва Оқолтин туманларининг хўжаликларида тарқалган суғориладиган бўз-

ўтлоқи тупроқларда олиб борилди. Биз ушбу мақоламизда Сардоба тумани “М.Узоқов” 

массиви бўз-ўтлоқи тупроқларининг агрофизикавий хоссаларини   таҳлил қилдик 

Тупроқларнинг солиштирма оғирлиги (СО) тез ўзгарувчан кўрсаткич эмас, у 

тупроқларнинг кимёвий, минерологик таркиби ва гумус билан таъминланганлигига 

боғлиқ. Сардоба тумани «М.Узоқов» массиви эскидан суғориладиган бўз-ўтлоқи 

тупроқларининг кесмаларида солиштирма оғирлиги (СО) тепа қисмида бирмунча паст 

бўлиб (2,60-2,62 г/см3), қуйи қатламларга қараб жуда катта кўрсаткичларда бўлмасада 

нисбатан ошиб боради (2,63-2,65 г/см3).   

Текширилган кесмалардаги тупроқларнинг ҳажм оғирлиги бўйича олинган 

натижалар шуни кўрсатдики (1,28-1,31 г/см3) паст эканлигини кўрсатди, сабаби юқори  

қатлам енгил механик таркибли бўлганлиги учун (1-жадвал).  

1-жадвал.  

Сардоба тумани «М.Узоқов» массиви эскидан суғориладиган бўз-ўтлоқи 

тупроқларининг умумий физикавий хоссалари 

Кесма 

№ 

Қатлам 

чуқурлиги, см 

Солиштирма 

оғирлик, г/см3 

Ҳажм оғирлик, 

г/см3 

Умумий 

ғоваклик, % 

21 

0-28 2,62 1,31 50 

28-45 2,63 1,40 46 

45-64 2,63 1,46 44 

64-83 2,64 1,34 50 

83-124 2,64 1,40 46 

124-168 2,65 1,44 43 

                                                           
1 https://uz.wikipedia.org/wiki/Tuproq_unumdorligi 

224 0-24 2,60 1,28 52 

24-42 2,64 1,35 50 

42-58 2,63 1,47 44 

58-96 2,62 1,31 50 

96-118 2,64 1,40 46 

118-142 2,65 1,43 45 

Олимларнинг фикрича, ҳайдов қатлами нисбатан юмшоқ, хайдов ости қатлами 

зичроқ тузилиши билан характерланади. Пастки қатламларнинг зичлашишига тупроқ 

физик, кимёвий ва кимёвий хоссалари (темир, марганец ва магний бирикмаларини 

хосил бўлиши) ҳамда гидроморфизм хам кучли таъсир қилади. Бундан ташқари сизот 

суви яқин бўлган тупроқларда тепа қатламлар босими ҳам таъсир кўрсатади [5]. 

Тадқиқотимизда бўз-ўтлоқи тупроқларда умумий ғоваклик (УҒ) генетик 

қатламлари бйича ўзгариб борган, юқори қатламда (50-52%), пастки қатламларга 

қараб пасайиб борганлигини (43-45%) кўриш мумкин.  

Хулоса. Суғориладиган деҳқончилик шароитида тупроқнинг агрофизикавий, 

иссиқлик-физик ва физик-механик хоссаларини билиш тупроқ унумдорлигини 

оширишда муҳим аҳамиятга  эга. Тупроқ намлиги сарфланиши ва ҳаракатчанлиги 

ҳамда озиқа моддалар миқдорини ўзлаштирилиши физик ва сув-физик хоссаларига, 

тупроққа ишлов бериш сифати эса физик-механик хоссаларни белгилайди. 

